
[bookmark: _Hlk44359539]1. Անհրաժեշտությունը։ «Հայաստանի Հանրապետության կառավարության 2020 թվականի օգոստոսի 13-ի N 1355-Լ որոշման մեջ լրացումներ և փոփոխություններ կատարելու մասին» Կառավարության որոշման (այսուհետ՝ Որոշում) նախագծի ընդունումը պայմանավորված է ընթացիկ տարվա խաղողի, այդ թվում՝ Արենի տեսակի խաղողի մթերումների գործընթացի կազմակերպման հարցում աջակցություն ցուցաբերելու անհրաժեշտությամբ։ 
[bookmark: _GoBack]2. Ընթացիկ իրավիճակը և խնդիրները։ Կորոնավիրուսի համաճարակով պայմանավորված 2019 թվականի համեմատությամբ 2020 և 2021 թվականներին զգալիորեն նվազել են գինու, կոնյակի և կոնյակի սպիրտի իրացման, այդ թվում՝ արտահանման ծավալներն ու դրանց արտադրությամբ զբաղվող տնտեսավարողների ֆինանսական մուտքերը։ 
2020 թվականին գինու արտահանման ծավալը 2019 թվականի համեմատությամբ նվազել է 166.0 հազար լիտրով կամ 6 %-ով, իսկ կոնյակինը և կոնյակի սպիրտինը՝ 9531.2 հազար լիտրով (100%-ոց սպիրտի հաշվարկով) կամ 29 %-ով։ 2021 թվականի 7 ամիսներին նախորդ տարվա նույն ժամանակաշրջանի համեմատությամբ նկատվում է իրացման ծավալների որոշակի աճ (խաղողի գինին շուրջ 64%, իսկ կոնյակը և կոնյակի սպիրտները շուրջ 15%) և անհրաժեշտություն է առաջացել ցուցաբերելու որոշակի պետական աջակցություն՝ արտահանման արձանագրված աճի տեմպը պահպանելու և արտադրանքի պահման տարողություններն ազատելու նպատակով, որպեսզի տնտեսավարողները հնարավորություն ունենան մթերելու ընթացիկ տարվա խաղողի բերքը։
Գինու իրացման ծավալների կրճատումով և նախորդ տարիներից կուտակված պատրաստի արտադրանքի մնացորդներով պայմանավորված զգալիորեն նվազել է խաղողի գինեմետ սորտերի՝ հատկապես Արենի տեսակի խաղողի նկատմամբ պահանջարկը, և Վայոց ձորի մարզի տարածքում արտադրված խաղողի բերքի մթերման խնդիրը կարող է լուծվել այն կոնյակի սպիրտի արտադրության համար մթերելու միջոցով։ Ըստ Էկոնոմիկայի նախարարության գնահատականների՝ անհրաժեշտ է աջակցել շուրջ 2000 տոննա Արենի տեսակի խաղողի մթերման հարցում։
Վայոց ձորի մարզում արտադրված խաղողը մթերվում է հիմնականում գինու արտադրության նպատակով։ Խաղողի բերքատվության ցածր մակարդակով պայմանավորված բարձր է դրա արտադրության ինքնարժեքը, որի պատճառով մարզի տարածքում արտադրված խաղողը մթերվում է համեմատաբար բարձր՝ շուրջ 230 դրամ գնով։ Հարկ է նշել, որ կոնյակի սպիրտի արտադրության նպատակով մթերվող խաղողի մրցունակ գինը կազմում է մինչև 150 դրամ։
Բացի այդ կոնյակի սպիրտների արտահանման ծավալները խթանելու նպատակով՝ Որոշմամբ հաստատված հավելվածի 4-րդ կետի 7-րդ ենթակետի համաձայն 2021 թվականի հունվարի 1-ից մինչև սեպտեմբերի 30-ը «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820890 ծածկագրին դասվող կոնյակի սպիրտի 100 հազար (100 տոկոսանոց սպիրտի հաշվարկով) լիտրը գերազանցելուց հետո այլ խմբաքանակների իրացման իրավունքի ձեռքբերման համար տնտեսավարող սուբյեկտի կողմից վճարված «Պետական տուրքի մասին» Հայաստանի Հանրապետության օրենքի 20.1-ին հոդվածի 1-ին մասի աղյուսակի 5.1-ին կետի 3-րդ պարբերությամբ սահմանված լրացուցիչ 100 դրամ պետական տուրքի չափով տնտեսավարող սուբյեկտին տրամադրվում է օժանդակություն:
Որոշման շրջանակներում կանխատեսվում էր արտահանել շուրջ 9.0 մլն լիտր կոնյակի սպիրտ, սակայն հայկական կոնյակի սպիրտի տարանցիկ փոխադրումների ժամանակ վրացական կողմից ստեղծվող խոչընդոտներով պայմանավորված արտահանման կանխատեսվող ցուցանիշն ապահովվել է շուրջ 50%-ի չափով։ 
Հաշվի առնելով այն հանգամանքը, որ կոնյակի սպիրտի արտադրությամբ զբաղվող տնտեսավարողների մոտ գոյացել են արտադրանքի զգալի մնացորդներ, որոնց ավելանալու է նաև ընթացիկ տարվա խաղողի վերամշակումից ստացված արտադրանքը, անհրաժեշտություն է առաջացել վերը նշված օժանդակության տրամադրման ժամկետն երկարաձգել 3 ամսով, որպեսզի գործարանները կարողանան իրացնել կոնյակի սպիրտի մնացորդները և խաղողի մթերումների համար ունենան արտադրանքի պահման ազատ տարողություններ։
3. Կարգավորման նպատակը և բնույթը։ Սույն Որոշման նախագծով առաջարկվում է Հայաստանի Հանրապետության կառավարության 2020 թվականի օգոստոսի 13-ի N 1355-Լ որոշման մեջ կատարել լրացումներ և փոփոխություններ, ըստ որոնց՝
- «Արտաքին տնտեսական գործունեության ապրանքային անվանացանկ» (ԱՏԳ ԱԱ) դասակարգչի 220820890 ծածկագրին դասվող կոնյակի սպիրտի 100 հազար (100 տոկոսանոց սպիրտի հաշվարկով) լիտրը գերազանցելուց հետո այլ խմբաքանակների իրացման համար տնտեսավարող սուբյեկտի կողմից 2021 թվականի հունվարի 1-ից մինչև սեպտեմբերի 30-ը վճարված Պետական տուրքի մասին Հայաստանի Հանրապետության օրենքի 20.1-ին հոդվածի 1-ին մասի աղյուսակի 5.1-ին կետի 3-րդ պարբերությամբ սահմանված լրացուցիչ 100 դրամ պետական տուրքի չափով տնտեսավարողներին օժանդակության տրամադրման ժամկետն երկարաձգվում է 3 ամսով՝ մինչև 2021 թվականի դեկտեմբերի 31-ը,
- Վայոց ձորի մարզից 1 կիլոգրամը նվազագույնը 230 դրամով 600 տոննան գերազանցող քանակությամբ խաղող մթերող իրավաբանական անձանց և անհատ ձեռնարկատերերի կողմից գնված յուրաքանչյուր 1 կիլոգրամ Արենի տեսակի խաղողի համար տրամադրվում է 85 դրամի չափով սուբսիդավորում։
4. Նախագծի մշակման գործընթացում ներգրավված ինստիտուտները և անձինք։ Սույն Որոշման նախագիծը մշակվել է Էկոնոմիկայի նախարարության կողմից: Որոշման նախագծի մշակմանն այլ  ինստիտուտներ և անձինք չեն մասնակցել: 
5. Ակնկալվող արդյունքը։ Սույն Որոշման նախագծի ընդունման արդյունքում՝
- 3 ամսով կերկարաձգվի տնտեսավարողներին 100 հազար (100 տոկոսանոց սպիրտի հաշվարկով) լիտրը գերազանցելուց հետո կոնյակի սպիրտների այլ խմբաքանակների իրացման իրավունքի ձեռք բերման համար վճարված լրացուցիչ 100 դրամ պետական տուրքերի չափով տրամադրվող պետական օժանդակության տրամդրման ժամկետը, որը հնարավորություն կտա ապահովելու կոնյակի սպիրտի արտահանման կանխատեսվող ծավալները, ինչպես նաև կազմակերպելու խաղողի մթերումների գործընթացը,
- տնտեսավարող սուբյեկտները հնարավորություն կունենան կոնյակի սպիրտի արտադրության նպատակով մթերելու Վայոց ձորի մարզի տարածքում արտադրված Արենի տեսակի խաղողը և խաղողագործներին վճարելու գնված խաղողի դիմաց, որը հնարավորություն կտա լուծելու Վայոց ձորի մարզում արտադրված Արենի տեսակի խաղողի մթերման հետ կապված խնդիրը։ 
        6. Ներկայացվող հարցի կապակցությամբ լրացուցիչ ֆինանսական միջոցների անհրաժեշտությունը և Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները – Պետական բյուջեով 2021 թվականին կոնյակի սպիրտի արտահանման օժանդակության նպատակով հատկացվել է 900.0 մլն դրամ, որից 2021 թվականի հունվար-օգոստոս ամիսների ընթացքում տրամադրվել է շուրջ 468.0 մլն դրամ։ Կոնյակի սպիրտի արտահանման արձանագրված տեմպը շարունակվելու դեպքում մինչև ընթացիկ տարվա ավարտը կտրամադրվի ևս շուրջ 234.0 մլն դրամ (4x(468:8) մլն դրամ) օժանդակություն և ընթացիկ տարվա համար օժանդակության գումարը կկազմի շուրջ 702 մլն դրամ (468.0 մլն դրամ+234.0 մլն դրամ)։
     Մյուս կողմից Էկոնոմիկայի նախարարության և Վայոց ձորի մարզպետարանի գնահատականներով ընթացիկ տարում Վայոց ձորի մարզում արտադրված խաղողի բերքի մթերման հետ կապված խնդիրները լուծելու նպատակով անհրաժեշտ կլինի պետական օժանդակությամբ կազմակերպել մինչև 2000.0 տոննա խաղողի մթերում և եթե Վայոց ձորի մարզից 1 կիլոգրամը նվազագույնը 230 դրամով 600 տոննան գերազանցող քանակությամբ խաղող մթերող իրավաբանական անձանց և անհատ ձեռնարկատերերին 1 կիլոգրամը նվազագույնը 230 դրամով գնված յուրաքանչյուր 1 կիլոգրամ խաղողի համար 85 դրամի չափով սուբսիդավորում տրամադրելու դեպքում անհրաժեշտ կլինի շուրջ 170.0 մլն դրամ (2000 տոննաX85 դրամ)։
        Հետևաբար Որոշման նախագծի ընդունման դեպքում ընդհանուր առմամբ անհրաժեշտություն է առաջանալու տրամադրելու շուրջ 872.0 մլն դրամ (702 մլն դրամ+170.0 մլն դրամ), որն ամբողջությամբ կկատարվի պետական բյուջեով 2021 թվականին կոնյակի սպիրտի արտահանման օժանդակության նպատակով հատկացված 900.0 մլն դրամի հաշվին՝ պետական բյուջեում վերաբաշխում կատարելու միջոցով։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ - Սույն Որոշման նախագիծը բխում է Հայաստանի վերափոխման ռազմավարություն 2050-ի 7-րդ «Մշակված արտադրանքի զանգվածային արտահանում» մեգանպատակի և «Կայացնենք բարձր ավելացված արժեքով, մրցունակ վերջնական արտադրանք և զանգվածային նոր աշխատատեղեր ստեղծող, արտաքին շուկաներում ընդլայնվող և այդ շուկաների փոփոխվող պահանջներին արձագանքող մշակող արդյնաբերություն» լուծման (հղում՝  https://www.primeminister.am/u_files/file/Haytararutyunner/Armenia2050_7_5.pdf, 61-րդ էջ) և Հայաստանի Հանրապետության կառավարության 2021-2026 թվականների ծրագրի «2 ՏՆՏԵՍՈՒԹՅՈՒՆ» կետի Կառավարության տնտեսական քաղաքականության նպատակների 3-րդ, նույն կետի «Արտաքին տնտեսական քաղաքականություն և  արտահանման խթանում» բաժնի 1-ին, ինչպես նաև «2.4 Գյուղատնտեսություն» բաժնի 1-ին պարբերությաններից (հղում՝ https://www.arlis.am/Annexes/6/2021_N1363hav.pdf, 22-րդ, 27-րդ և 36-րդ էջեր)։ 
